
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Sarajevo, 28.04.2015.
SAOPĆENJE ZA JAVNOST

povodom presude Suda Bosne i Hercegovine kojom je odbijena tužba
Agencije za državnu službu Federacije Bosne i Hercegovine
Sud Bosne i Hercegovine donio je presudu kojom se odbija tužba Agencije za državnu službu Federacije Bosne i Hercegovine protiv rješenja Agencije za zaštitu ličnih podataka u Bosni i Hercegovini. 

Agencija za zaštitu ličnih podataka u BiH donijela je rješenje kojim je ADS-u FBiH naložila da nakon okončanja postupka izbora državnog službenika, žalbenog postupka, odnosno sudskog postupka, vrati prijavnu dokumentaciju neizabranim učesnicima javnih konkursa za popunjavanje radnih mjesta državnih službenika, te da, shodno svojim ovlaštenjima, utvrdi period čuvanja prijavne dokumentacije neizabranih učesnika javnih konkursa, kao i da donese Plan sigurnosti ličnih podataka. 

Na navedeno rješenje, Agencija za državnu službu FBiH pokrenula je upravni spor pred Sudom Bosne i Hercegovine u Sarajevu koji je navedenu tužbu u cijelosti odbio, te ocijenio da je Agencija za zaštitu ličnih podataka u BiH pravilno utvrdila da je zadržavanje prijavne dokumentacije svih neizabranih učesnika javnih konkursa za popunjavanje radnih mjesta državnih službenika suprotno principima obrade ličnih podataka.

U obrazloženju presude se, između ostalog, navodi: „Naime pravni osnov i svrha prikupljanja navedenih podataka su neupitni jer isti predstavljaju osnov za učestvovanje u konkursnoj proceduri, međutim zadržavanje prijavne dokumentacije svih učesnika konkursa je suprotno principu obrade ličnih podataka jer ista se čuva i van vremenskog perioda koji je neophodan za ispunjenje svrhe zbog koje je dokumentacija i prikupljena.“

